
Isahluko 1: UMojo, uMlawuli
Yayilusuku oluqhelekileyo esikolweni kuMojo, kwade kwenziwa isibhengezo esingalindelekanga. 
"Lo nguNks Clara othethayo. Ngoku sifuna abadlali beqonga bomdlalo wesikolo sethu uGrease, onomculo nomdaniso. Sikhangela abadlali beqonga, abayili besethi, nomvelisi! Ukuba unomdla, kucelwa ukuba uze kwitreyila eyinkcazo yalo mdlalo wam emva kweeyure zesikolo."
"Majita," watsho uMojo, ebamba umphefumlo wakhe, ndiza kuvelisa umdlalo kaGrease, yaye ndifuna abahlobo bam babe yinxalenye yoku!"

"Intoni" watsho uKatie. "Mojo, akukho namnye kuthi owakhe wenza umdlalo weqonga ngaphambili! "
"Konke oko kusesona sizathu sokuqalisa," watsho uMojo.

"Gabby, isakhono sobugcisa sakho siya kubaluleka ekuyileni isethi. Qaphela, usengakwicala  lezikhanyiso zeqonga.

Yena, uKatie noBruce, banokuba ngabadlali abaphambili!"

Baba nomfanekiso-ngqondweni wabo besenza umboniso kunye. Bagqiba ekubeni bawenze. Ubusuku bokuvula babusiza ngokukhawuleza, kodwa isethi yayisekude kakhulu ukuba igqitywe. Yaye uBruce noKatie babengekayilandeli kakuhle imitsi yabo njengabadlali beqonga. 
"Ndicela uxolo," watsho uKatie. "Ndiwulibele umgca wam kwakhona."

"Kulungile!" watsho uMojo. "Sonke siyafunda."

Kanye ngelo xesha, uMaya, osuka kwiphephandaba lesikolo, wafika ukuza kubona ukuba umdlalo wawuhamba njani na. 
"Uxolo, Mojo, nguMaya lo osuka kwiiphephandaba i-Monster Herald. Ziintsuku zine kufike ubusuku bokuvula. Ingaba iqela lakho lakube lilungile?"

"Ndicinga njalo," watsho uMojo. "Sonke sisebenza nzima kakhulu."

"Kulungile," watsho uMaya, "Ndiyathemba nje ukuba anizokuzihlazisa. Enkosi ngexesha lenu!"

Okokuqala, uMojo waqalisa ukuziva exhalabile malunga nomdlalo weqonga. Ingaba wenze ukuba abahlobo kunye naye buqu ukuba bangaphumeleli ngokupheleleyo? Ngoko nangoko wangxolisa uKatie.
"Katie, ufunde iskripthi sakho ngokuhlwanje," watsho uMojo. "Ungalibali!"

Ngosuku olulandelayo lokuziqhelanisa, njengoko wayesafunda iphephandaba lesikolo, kwakhula uvakalelo olungaqhelekanga ngaphakathi kuMojo. 
"Mojo," watsho uKatie, "Andikwazi kuwukhumbula lo mgca. Ungandinceda?"

Ngoqhwanya womzuzwana, uvakalelo lwenkxalabo lwakhula ngokukhawulezileyo kakhulu. UMojo waqalisa ukubila. Wakhawuleza wanomsindo. 
"Ingaba ukhona omnye wenu okhathalayo nkqu nangalo mdlalo?" wakhwaza watsho.

Kwakuthe cwaka kwisethi.

"Katie," watsho, "Ndandingafanelanga ukuba ndikuvumele ungene kumdlalo wam."

"Wena ucinga ukuba andizami?" watsho uKatie. "Kulungile, ungawenza wena ngokwakho, kuba mna ndiyaphuma kuwo!"

UKatie wakhawuleza wemka eqongeni. Amanye amarhamncwa alandela. Akukho mntu wayefuna ukusebenza noMojo ngoku wayeziphethe kanje. Ingqumbo kaMojo yajika yakukuphaphazela. Kwakusele iintsuku ezintathu kuphela zobusuku bokuqala komdlalo weqonga, yaye abahlobo bakhe babephumile kwisethi. 
"Green Man," watsho uBruce. "Ndinabahlobo abathile ekufuneka udibane nabo, kodwa kufuneka senze ngokukhawuleza."

UBruce wakhokela uMojo behla ngepaseji emnyama. Bafika kucango olutshixiweyo uMojo angazange walubona. UMojo weva ilizwi elirhwexayo libharhumla, "Iphasiwedi?" Wancuma uBruce wathetha ilizwi, "Empathy." Kangangethuba elide kwakungekho nto yenzekayo. Kwaza emva koko kwakrikriza ucango luvuleka. 
Ingaba uya kuba nako njani ukuwuhlangula lo mdlalo?
Mhmm, ngoku lowo ngumbuzo onika umdla ngokuyinene.

Isahluko 2: UMojo ubhaqa isisombululo semeyzi
Kwixesha elidlulileyo, lo gama uMojo wayevelisa umdlalo wakhe, wonganyelwa luvakalelo oluthile, yaye phambi kokuba bakuqonde okwakwenzekile, abadlali babephumile kwisethi. UBruce wathembisa uMojo ukuba impendulo ekuhlanguleni umdlalo yayilele kwigumbi elingaqhelekanga esikolweni.  

“Ndicinga ukuba enyanisweni kufuneka sibuyele kwi-odithoriyam, ” watsho uMojo.

“Ndiyaxolisa nyani, majita!” watsho uChristoph. “Oko kwabanika amandla kwakhona … kakade, ingaba siza kuqhubela phambili ngezibhambathiso zethu kwakhona?”
Iqela elo lathetha ngaxeshanye, “Singamarhamncwa yaye ukuze sibe ngamarhamncwa abhetele KUFUNEKA siqondane bhetele. 
“Uxolo ngokukuphazamisa,” watsho uMojo, “kodwa yintoni le ndawo?”

“Sizii-M.U.M.,” watsho uJenna.

“Oko kukuthi, sizii-Monsters for Understanding Monsters,” watsho uJamie. “Sicinga ukuba, ngenye imini, wonke ubani osesikolweni sethu uya kuvisisana nomnye …”
Ngokusasaza ulwazi lokuba izenzo zethu zingachaphazela indlela abanye abavakalelwa ngayo,” watsho uJenna.
“Mhmmm, ukuchaphazela indlela abanye abavakalelwa ngayo. Leyo yingcamango enika umdla,” wacinga njalo uMojo.

“Ngoko ke, wenza ntoni apha?” watsho uDanny. 
“Bafondini, niyamazi uGreen Man?” watsho uBruce. “Uvelisa umdlalo wesikolo, kodwa udinga uncedo lwakho.”

“Kulungile, Mojo,” watsho uChristoph, “sixelele ngokwenzekayo emva koko.”

“Kulungile, andazi,” watsho uMojo. “Kokokuqala ndivelisa umdlalo  Ndifuna ukuba wonke umntu asebenze nzima kungenjalo lo mdlalo uya kungaphumeleli kwaphela.”
“Kokokuqala uvelisa umdlalo umdlalo, utsho? Ndiyakrokra ukuba noko oko kungabangela uxinzelelo.”

“Ewe, ndiyacinga ukuba luncinci,” watsho uMojo.
“Oko kunika umdla!” watsho uChristoph. “Uyayazi, ukuxhalaba kungayimvakalelo enamandla.”

“Owu hayibo,” watsho uDanny, “imeyzi.”
“Arha!” arhoxoza amarhamncwa.

“Yintoni imeyzi?” watsho uMojo.

“Imeyzi,” watsho uJenna, “yenzeka xa sivaleleka kwimeyzi enamandla.”  
“Xa sikwimeyizi, siyathinteleka ekuboneni indlela abanye abasijikelezileyo abavakalelwa ngayo.”

“Bathi kwimeyzi watsho uJamie, “singabakhohlakalela abahlobo bethu ngaphandle kokuba abahlobo bethu bakuqonde ukuba siyakwenza oko.”

UMojo waqalisa ukuqonda ukuba ufumene uvakalelo olunamandla. Uye wavaleleka kuvakalelo olubi lokuba umdlalo awusayi kuba yimpumelelo. Yaye okubi nangaphezulu, akazange ayiqonde indlela emenza ukuba babaphathe ngayo abahlobo babo. Waye… kwimeyzi. 
“Ingaba ndizenze njani ukuba mandivaleleke kwimeyzi?”

“Akukho mfuneko yokuba uxhalabe, Mojo,” watsho uJenna. “Wonke ubani ufumana ezi mvakalelo.”

“Yaye unethamsanqa wena, mntwana,” watsho uDanny, “kukho indlela yokukugcina ungangeni kwimeyzi.”

Mhmm, ucinga ukuba uMojo angathini ukuzigcina engekho kwimeyzi kwixesha elilandelayo?

Ngoku loo nto ngumbuzo onika umdla ngenene.
Isahluko 3: Ukusaba kwimeyzi
Kwixesha elidlulileyo iqela i-MUM lamnceda uMojo ekuphumezeni iimvakalelo ezinamandla zakhe malunga nomdlalo owambangela ukuba avaleleke… kwimeyzi. 
Ngosuku olulandelayo i-MUM yayisebenza kunye noMojo ukumnceda ukuba ahlale angangeni kwimeyzi
.
“Khumbula, Mojo, iimvakalelo ezinamandla, ezinjengokuba nomsindo okanye ukudideka ziqhelekile. Kodwa kwixesha elilandelayo usiva zona, kubalulekile ukuba ukhe uthathe ixesha yaye uphefumle nje.”
“Phefumla; ndiyaqonda,” watsho uMojo. “Oko kukhangeleka kulula ngokwaneleyo.”

“Eneneni, yiyo” watsho uChristoph,  “kodwa yinto oyenzayo ngethuba loko kuphefumla okunokukugcina ngaphandle kweegeyithi. Sebenzisa elo xesha ukuzifaka kwizihlangu zabo bakujikelezileyo.”
“Ukuzibeka ezinyaweni zomnye umntu? Uthetha ukuthini ngaloo nto?”

Emva kwesikolo, uMojo wajikeleza abahlobo bakhe ebachazela indlela abevaleleke ngayo kwimeyzi
Babemathidala kuqala, kodwa babesazi ukuba ukwenzela umdlalo ube yimpumelelo, kwakuya kufuneka ukuba bathembe uMojo yaye basebenze kunye njengeqela. 
Baxhuma baqalisa. Bafunda ukuxhasana omnye nomnye. Babefundile kwiimpazamo zakhe. Banceda nkqu noBruce ukuba bafunde indlela yokudanisa. Kungexesha liphi konke, ubusuku bokuvula babufikile. 
“Kulungile, qela, iNdima 2 iyalandela.” Watsho uBen. “Katie, niyaqalisa kwimizuzwana eziyi-30.”

“A … andiqondi ukuba ndingaphuma ndiye khona,” watsho uKatie. “Ndicinga ukuba ndiyilibele yonke imigca yam!”
“Yinkathazo ezamazamisekayo kubusuku bokuvula,” watsho uMaya. “Ingaba umboniso uya kuqhubela phambili?”

Uvakalelo lwenkxalabo lubuyile, yaye lwalukhula ngaphakathi kuMojo. Waqalisa ukubila. Waxuxuzelelwa sisisu yaye evakala ngathi wonke umntu okubabukeli  wayeme phezu kwamagxa akhe. 
“UGreen Man,” wasebeza kuBruce, “khumbula ukuphefumla…”
“Ungakukholelwa oko Katie?  Le yintlekele ngokupheleleyo!”

“Linda umzuzu. Uye wathini uChristoph?”

“Kukho into ecubhulayo malunga nezihlangu zakhe. Akazinxibanga nokuzinxiba izihlangu!”

“Khawufane ucinge ukuba kwizihlangu zakhe. Ibiyiloo nto!”
“Mhmm, ngokungathi lixesha lokuqala lethu ukuvelisa umdlalo, kokokuqala ukudlala eqongeni yaye sele eza kuya kuya eqongeni phambi kwesikolo sonke!”
“Wowu, oko kuthatha isibindi kakhulu. Andisoze ndiyenze loo nto.”
“Akudlalwa. Inokuba uxhalabe ngokungakholelekiyo.”
“Uchan’ ucwethe, kufuneka simncedile.”
“Katie, bendikwizihlangu zakho ndaze ndaqonda into ethile…”

“Ubusezihlangwini zam?” watsho uKatie.
“Ewe yaye ndiyayiqonda ukuba mhlawumbi uyayilibala imigca kuba uziva udidekile malunga nokudlala eqongeni okokuqala. Kodwa akufunekanga nidideke.” 
“Andifanelanga ukuba njalo?” wabuza uKatie.
“Hayi. Ndiyayazi ukuba uyayazi imigca. Kukuthatha imizuzwana ukubethelela engqondweni i-ikhweyizhini yeMathematika yaye kudala uprekthiza imigca iiveki ngeeveki! Ngaphandle koko, kuthetha ukuthini ukuba wenza impazamo okanye ezimbini? Uzama ukwenza into entsha phambi kwesikolo siphela yaye loo nto intle iyonwabisa kakhulu.”
“Katie, Mojo!” watsho uBen. Ndicela uxolo ukuphazamisa kodwa siphantse ukuba ngabaphelelweyo lixesha apha. Ufuna ukwenzani?”
“Masiyenze le nto!” watsho uKatie. “Vula umkhusane!”
Ingaba uMojo wakwazi ukuhlala angangeni kwimeyzi ngeli xesha? Ukwenze njani oko?
Ngoku loo nto ngumbuzo onika umdla enyanisweni.
